
Nd. 243. Frumvarp til laga [123. mál]
um breyting á lögum nr. 92 5. júní 1947, um ný orkuver og nýjar orkuveitur raf-
magnsveitna ríkisins.

Flm.: Sigurður Ágústsson.

1. gr.
Við 1. tölulið 1. gr. laganna bætist:
svo og að leggja háspennulínu frá raforkuverinu inn Fróðárhrepp og Eyrarsveit

um Helgafellssveit að Hrísum og niður Þórsnes til Stykkishólms.

2. gr.
Kostnað við lagningu háspennulínunnar frá Fossá til Stykkishólms skal greiða

af tekjuafgangi ríkissjóðs fyrir árið 1951.

3. gr.
Lög þessi öðlast þegar gildi.

Greinargerð.
Meðlögum nr. 92 frá 5. júní 1947 var ríkisstjórninni heimilað að fela rafmagns-

veitum ríkisins:
1. að reisa raforkuver við Fossá í Fróðárhreppi og leggja háspennulínu þaðan til

Olafsvíkur og Sands;
2. að reisa raforkuver við Gönguskarðsá við Sauðárkrók;
3. að koma upp aðalspennistöð fyrir Voga og Vatnsleysuströnd á Reykjanesi.

Jafnframt var ríkisstjórninni heimilað að taka lán fyrir hönd ríkissjóðs allt að
6 millj. kr. til þessara framkvæmda.

Virkjun Gönguskarðsár og aðalspennistöð fyrir Voga og Vatnsleysuströnd var
fljótlega unnið að, eftir að löggjöfin var sett, og samkvæmt upplýsingum frá raf-
orkumálaskrifstofunni má gera ráð fyrir, að Fossárvirkjunin geti tekið til starfa
á árinu 1953, með því að þegar er búið að gera allar nauðsynlegar: ráðstafanir með
öflun véla og annars, sem með þarf til að fullgera veituna.

Á yfirstandandi ári hefur raforkumálastjóri látið framkvæma áætlun um kostn-
að við að leggja háspennulínu frá væntanlegri virkjun við Fossá tilStykldshólms.
Lengd háspennulínunnar mun vera 91 km og stofnkostnaður hennar ásamt spenni-
stöðvum og heimtaugum 4.6 millj. kr. Nær öll býli í Fróðárhreppi, Eyrarsveit og
Helgafellssveit, auk Stykkishólms og Grafarneskauptúns. yrðu rafmagns aðnjótandi
frá Fossárvirkjuninni, ef umrædd háspennulína fengist lögð. Mjög er það aðkallandi
fyrir kauptúnin og sveitirnar á Snæfellsnesi að geta notað til fulls það rafmagn,
sem Fossárvirkjunin getur látið í té. Munu það vera yfir 2300 íbúar í 6 hreppsfé-
lögum Snæfellsnessýslu, sem fengju rafmagn frá virkjuninni, ef háspennulina sú
yrði lögð, sem frumvarpið ræðir um.

Þegar þess er gætt, að Alþingi hefur á undanförnum þingum haft margs konar
fyrirgreiðslur og mikilvæg fjárframlög til að leysa rafmagnsþörf þeirra íbúa, sem
hafa skilyrði til að fá rafmagn frá Sogs- og Laxárvirkjuninni, virðist ekki ósann-
gjarnt, að Alþingi geri einnig ráðstafanir til að létta undir með íbúum dreifbýlis-
ins, sem verr eru á vegi staddir til að geta hagnýtt sér þessi eftirsóknarverðu þæg-
indi, en óska þess þó eindregið og leggja mikið Í sölurnar til að verða þeirra að-
njótandi.

Flutningsmaður lítur svo á, að margt mæli með því, að nokkrum hluta þess
tekjuafgangs, sem útlit er fyrir að ríkissjóður muni hafa á yfirstandandi ári, verði
varið til að leysa aðkallandi þarfir Snæfellinga í rafmagnsmálum, eins og framan-
greint frumvarp mælir fyrir um,


